
Itura eta aisia

Ezpalak

JON TORNER

Wikipediako argazkirik onena

BIANDITZ ETA ZALDLAK izena
du Wikipediako 2008ko
argazkirik onenak. Mikel
Ortega cuskaldunak atera du,
eta Creative Commons lizen-
tziapean dagoenez, Richard
Bratzek ukituak egin dizkio.
[http://commons.wikime-
dia.org/wiki/File:Biandintz_eta_zaldiak_-_modified2.jpg]

ACT antzerki jaialdia

ARTE ESZENIKOEN ESKOLEN Nazioarteko Jaialdia da ACT,
eta Bizkaiko Antzerki Ikastegiak antolatu ohi du. Ekainaren
9tik 13ra bitartean egingo da, eta antzezlan laburrak izango
dira protagonista. Izan ere, antolatzaileek genero hoti bihur-
tu dute jaialdiko sail nagusi, eta irabazleek 3.000 euroko saria
jasoko dute. Euskal Herriko sei talde ariko dira Bilbon eta
Barakaldon, Europako beste hainbat talderekin lehian.

TRAVELLIN "BROTHERS

Yolanda Arrieta idazleak gizarte postmoderno
eta “autista” hartu du hizpide Off-on liburuan
(Erein). Genero ugariko idazlanak bildu ditu,
mikroipuinetatik hasi, poemetatik pasa eta aforis-
moetaraino.

Elkar diskoetxeak dozenaka euskal talde eta
bakarlariren 60 abesti bildu ditu hiru bildumatan:
Ganpasa (gure herrietako plazak alaitu dituzten tal-
deak), Ama Eskual Herria (Iparraldeko musikariak)
eta Rock eta Rollin (cuskal R&R-aren ordezkariak).

Iker Larunbe atarrabiarra gailendu da Euskadiko
29. Gipuzkoar Aurresku Txapelketan. Bera da txa-
pelketa irabazi duen aurreneko nafarra.

BBDO agentzia argentinarrak irabazi du El Sol
Publizitate Komunikazioaren Iberoamerikako

Jaialdiko ‘Platinozko Eguzkia’ saria, Doritos pro-

duktuarentzat egindako Quwe vuelvan los lentos kan-
painagatik. Donostian egin da El Sol jaialdia.

VAN JULIAM & CAPSULA

MIKEL ASURMENDI

Itsas mirotz ulu zara, bardo!

Itsas ulu zolia.
Benito Lertxundi.
Elkar, 2008.

KAantUz kantua dakar bardoak hastapenean, mendi-
tik heldu den Joxe Mendiague-ren eleetan: “Kantuz
sortu naiz eta, kantuz nahi bizi. Kantuz igortzen
ditut, nik penak ihesi. (...) Kantu frango utziko diotet
mundian. Kantuz egin dezaten nitaz oroitzian”. Epi-
tafio baterako ele ederrak, ahots zoliaz emanak.

Aire zolia dakar Bakea kantuak
ere. Hitzak ere zoliak dira, sendo-
ak: “Hauek denborak! Mundua
atzaparretan duten hantuste mada-
rikatuak dituzu bakearen paladi-
nak!”. Minduraz ari duzu itsasoko
ulu zolia.

llargiaz mintzo da segituan Jon
Maiatren berbetan. Mundua ez da
dirudiena. Kasu emaiozu ederta-
sunari: ilargiak tranpa egiten du eta
zerua izarrez beterik duzu. Lilura-
garria. Kasu!

Hitzak dator segidan. Oriota-
rraren eleak dituzu: “Pentsa-
mendu otzanduan egi bila dabi-
lenak arrazoia errausten du”. Kantuzgen legez Olatz
Zugasti bikotearen laguntzaz ari da bardoa. Kon-
tuz, paroxismora eraman zaitzakete. Ez dago arris-
kurik gabeko edertasunik. Bizitzea arriskatzea da.

Bizitzea bidaiatzea ere bada: “Geltokiko agurea-
ren antzera, mendeak eta mendeak, zain egon dena-
ren tristura nabari zen herri haretan”. Haretan?
Gurean ote Jon? Ez dut nahi Haizeak jotzen zuen
herri hartako agure bilakatzea nahi. Ez bilakatzea

nahi, ez bilakatu nahi ere. Ez agure tristea bederen.

Ni gatibu hartzeko kantuan eme eleak aurkituko
dituzu. Herriaren doinuetan emaniko ele eztiak
dituzu Olatz Zugastirenak, emetasunari estekaturi-
ko eztitasuna. Bizitzea maitatzea, arriskatzea,
bidaiatzea eta aukeratzea da. Bizitza ihes egitea da.
Oharmena ontsa zorrozteko kantua dukezu.

Thes egitea itzela da. I#gala kantua ere itzela da.
Herri honetan epaileek bere itzala ez ezik, ilargia,
eguzkia eta egia sar ditzakete kartzelan. Gezurra diru-
di: itzala itzalean! Aire herrikoiek
Andoni Eganaren hitzak dituzte
ekarri.

Partida trixtera Ternnarat. “Adi
neure haur xumeak seme alaba
maiteak; galtzen baduzue aita,
ama alarguna maitia” Epitafioa
ederra izan liteke. Ez dago epita-
fiorik ordea. Itsasoak du bizitzen
bardoa. Bizi beharrez bizia du
menturatzen, bizi ustean bizi
baino nahiago du arriskatzea.

Badoa bardoa Marinel galduaren
baladan. 1faki Azkune-ren hitzek
dakarte eta daramate mezulari:
“Ekiari txantxangorriak txio,
leihoari ilunak adio, malko dario. Mezulari, joan hadi.
Hatsa sar balekio!”.

Nik ere nire herriaren mirotz leinua maite dut,
arraun orru, bihozkadaren oihu. Estimatzen zaitut
marinela. Zaude uhinetan, zaude ene ametsetan, izan
zaitez mirotza. Ez zara inoiz bakarrik izango bardo-
mirotza. Zure mirotz gogoa nauzu-eta, eta izango!
Itsas mirotz ulu zolia zara, zarete Mirotzak!

Eskerrik asko Bardo!

&  Dive Tarpoon

